
TETOVA DHE RRETHI | SAJ GJATE LUFTES SE
DYTE BOTERORE

Lufta e Dyté Botérore, pa dyshim éshté njé ngjarje e madhe
qé z&é vend té vecanté né historiné njerézore. Ishte njé ndeshje
historike me pérmasa planetare, midis doktrinés liberalo-
demokratike né aleancé me té majtén komuniste dhe doktrinés sé
djathté nazifashiste. Epilogu i saj ishte njé hap pararendés i fitores
pérfundimtare té liberalizmit demokratik né Evropé dhe mé gjeré.

Me fjalé tjera, vendeve té demokracisé parlamentare
(Peréndimore), fitoren e Luftés Antifashiste u duhej ta ndajné me
vendet e doktrinés marksiste. Lufta e Dyté Botérore, krijoi dy
kampe kundérshtare, ku secili pérpigej qé pérmes premtimeve té
joshte sa mé shumé vende dhe popuj. Né formulimin e kétyre
premtimeve llogariteshin antagonizmat e trashéguar nga e kaluara
historike. Né Ballkan, kishte shumé té Kkétille. Né kété cep té
Evropés, “forca” dhe aleancat mé t€ fugishme kishin pércaktuar né
té kaluarén fatin e popujve dhe té vendeve. Duke e njohur kété
histori té dhimbshme, me plot kundérthénie, fugité e njérit apo
tjetrit kamp nuk e patén té véshtiré té béjné pér vete vende dhe
popuj, pérmes “pazareve”, t€ cilat vareshin nga epilogu i luftés.

Shqiptarét, si t€ gjithé té tjerét, nuk mund t’u shpétonin
zhvillimeve politiko-ushtarake té Luftés sé Dyté Botérore. | ndaré
pérgjysmé né Konferencén e Londrés, kombi shqiptar ishte né
pozité mé té pafavorshme dhe né dilemé hamletiane. Klasa
udhéheqgése politike nacionaliste e shtetit shqiptar me mbretin
Zog né krye, zgjodhi rrugén e “ikjes” nga vendi, me cka hapi
rrugén e dezorientimit total té kombit.

Historia shqiptare e periudhés sé Luftés sé Dyté Botérore,
nuk mund té analizohet né rrafshin ekskluziv brenda kornizave
kombétare, sepse né két€ rast “l1€émshin” nuk do té€ mund ta
zgjidhnim kurré dhe, nga ana tjetér, do té vazhdonin té
pérplaseshin nga njéri ekstrem tek tjetri - epilogu i téré késaj do té
ishte pérbaltja e historisé soné kombétare, me kété do t€ mohonim
karakterin antifashist t¢ LNCSH.

Né qofté se analizojmé me gjakftohtési zhvillimet né
Luftén e Dyté Botérore né hapésirén shqiptare, nuk mund t’i ikim
faktit se Shqipéria éshté okupuar nga Italia fashiste dhe pas
kapitullimit té saj, ky okupator u zévendésua me okupatorin e ri,
Gjermaniné naziste. Té dy okupatorét krijuan “qeveri kukulla”, té
cilave iu dhané kompetenca shumé té kufizuara.

Pas copétimit té Mbretérisé sé Jugosllavisé, né njé pjesé té
territoreve ku jetonin shqiptarét u shtri administrata e “qeverisé
kukull”, e cila aplikoi disa té drejta, nga té cilat shqiptarét né
Jugosllavi kishin gené té privuar (gjuha dhe shkolla shqgipe). Kété
fat e pati edhe gyteti i Tetovés, me njé pjesé té rrethinés. Popullata
shqiptare e trevave “lindore”, pra edhe qyteti im Tetova, kété kohé
e perceptoi si “¢lirim”, edhe pse né fakt ky ishte njé pushtim i ri,
por i kamufluar me vellon e Shqipérisé.

Eshté i njohur fakti se, njé dité para invazionit té& ushtrisé
fashiste italiane, mé 6 prill 1939, Jugosllavia ishte e njoftuar nga
ambasadori jugosllav né Romé Hristiq, i cili té njéjtén dité ishte
takuar me ministrin e jashtém italian, Kontin Ciano.* Jugosllavét

! Dnevnik grofa Qano..., f. 58-63.

nuk reaguan pér té penguar invazionin dhe, nga ana tjetér, madje
llogariten té nxirrnin ndonjé pérfitim nga situata e Krijuar.
Pérfitimi kishte té bénte me tentativat e qargeve ushtarake
jugosllave pér t& “korrigjuar” vijén kufitare jugosllavo-shqiptare.?
Raportet jugosllavo-taliane, pas pushtimit té€ Shqipérisé, u sqaruan
né takimin midis Kontit Ciano dhe Dragisha Markovigit, né
Venedik, mé 22-23 prill 1939, pas té cilés u dha njé deklaraté e
pérbashkét. “Jané shqyrtuar ¢éshtje té ndryshme qgé u interesojné
dy vendeve, thuhej né té, duke pasur parasysh ngjarjet e fundit né
Shqipéri dhe se éshté shprehur pérzemérsia midis Jugosllavisé dhe
Italisé”.®> Edhe pérkundér frymés “miqésore” t& deklaratés, né
esencé marrédhéniet jugosllavo-italiane ishin pérkegésuar tejmase.
Té dy vendet thurnin plane té shfrytézojné pakénagésiné e
shqiptaréve né té dy anét e kufirit pér interesat e tyre.

Shqiptarét e Mbretérisé sé Jugosllavisé, pérgjithésisht e
dénuan pushtimin e Shqipérisé nga Italia. Me kété rast, u
organizuan demonstrata edhe né qytete té ndryshme té
Jugosllavisé. Shumé shqiptaré shprehén gatishméri pér t’i
rezistuar me armé pushtuesve italiané. Sipas raporteve té
Korparmatés Ill-té jugosllave, gé i dérgoheshin Shtabit té
Pérgjithshém té Ushtrisé Jugosllave, njé numér i madh shqiptarésh
kérkonin armé pér té luftuar kundér italianéve.*

Pas shpartallimit té shumé vendeve té Evropés Veriore dhe
Peréndimore gjaté vitit 1940, Fuqité e Boshtit filluan té vinin né
jeté planin tjetér pér pushtimin e vendeve té Evropés Juglindore
dhe Lindore. Né prill té vitit 1941 ata e shpartalluan Jugosllaviné
dhe pushtuan Greqiné. Shpartallimi i Jugosllavisé ndodhi né
ményré t€ rrufeshme, me ¢’rast ushtria gjermane arriti né rajonin

2 Arkivi i Institutit historiko-ushtarak né Beograd, nga Raporti i Korparmatés 111-
té, nr. 910, t& 12. 04. 1039.

% po aty, Kutia 54, Raport i Dragisha Cvetkovig-it dérguar Oborrit mbretéror, mé
20 shkurt ,1941.

* Po aty, Raporti i Korparmatés I11-t&, Kutia 11, nr. 18.

Shkup-Tetové-Gostivar-Dibér. Ndérkohé, né Vijené, mé 21 prill
1941 u mbajt takimi midis aleatéve té Boshtit pér ndarjen e
territoreve jugosllave. Sipas marréveshjes sé Vjenés, pjesa lindore
e Magedonisé sé sotme, pérfshiré edhe Shkupin, iu dhané
Bullgarisé, ndérsa njé pjesé e territorit t€ Magedonisé
Peréndimore, me gytetet: Tetové, Gostivar, Kércové, Strugé dhe
Dibér iu dha ltalisé.”

Mbi bazé té Marréveshjes sé Vjenés, Benito Musolini mé
17 maj 1941 aprovoi Dekretin, sipas té cilit njé pjesé e territorit té
Magedonisé sé sotme peréndimore, me qytetet: Tetové, Dibér,
Gostivar, Kérgové, Strugé 1 bashkéngjiteshin “Shqipérisé
Italiane”. Né parim, aleatét e Boshtit u pajtuan me ndarjen
territoriale, por pati edhe mosmarréveshje té vogla, té cilat u
zgjidhén né kontakte bilaterale. Késhtu ishte rasti edhe me qytetin
e Tetovés, pér té cilin Bullgaria kundérshtoi gé té hynte né
pérbérje té “Shqipérisé Italiane”.® Sipas Gligor Todorovski-t,
mosmarréveshjet italo-bullgare, rreth céshtjes sé territoreve kané
zgjatur pér njé kohé, pér t’u zgjidhur pérfundimisht kah fundi 1
vitit 1942 (néntor), pas takimeve né Tirané dhe né Shkup, té
pérfagésuesve italiané dhe atyre bullgaré.” Tetova, me njé pjesé té
rrethin€s sé saj, mbeti né€ pérbérje t€ “Shqipérisé Italiane”. Vija e
demarkacionit gé ndante Italiné nga Bullgaria kalonte né aférsi té
qytetit té Tetovés, pérkatésisht rreth fshatrave té banuara me
shqiptaré, né linjén: Setole-Neproshten-Ratajé-Zheling.?

Sipas shénimeve té Gajur Lumés, njé bashkékohés i
ngjarjeve, ushtria italiane hyri né Tetové, mé 11 maj, 1941 né njé

> Ferdo Culinovig, Okupatorska podjela Jugoslavije, Beograd, 1970, f. 61-70.

8 «“Shqipéria Italiane” apo “Gjermane” njé kohé té gjaté éshté imponuar si
“Shqipéri e Madhe”.

" Tnurop Tomoposeku, Odnocu uzmery Byzapcke u Umanuje 1941-1943, y sesu
sanaone Makeoonuje, “Vicropujcku rnacuuk”, beorpan, 1965, 6p. 2-3, ctp. 84-88.
8 Hosuma Bessanoscku: ,,CO3/1aBamkeTo M Pa3BOjOT Ha oprauute Ha Haponmara

BiacT Bo TeroBo u TeroBcko 1941-1944 rop,,, TeroBo 1 TeroBcko Bo HOB 1941-
1945, . 202.



Tetova dhe rrethi i saj gjaté Luftés sé Dyté Botérore 285

atmosferé té vecanté dhe konfliktuale té banoréve. Elementét
probullgare té Tetovés, té organizuar nga Komiteti bullgar,
organizuan manifestime dhe pati pérleshje midis shqiptaréve dhe
bullgaréve. °

Mirépo, duhet theksuar se, fillimisht, né Tetové u vendosén
trupat ushtarake gjermane, ndérsa italianét erdhén kah mesi i
majit. Pushtuesit gjermané, né Tetové dhe rrethiné ringjallén dhe
nxitén ndasiné etnike midis popullatés shqiptare dhe sllave, duke u
premtuar t€ gjitha grupeve etnike “shtete t€ médha”, pra “Shqipéri
t¢ Madhe”, “Bullgari t¢ Madhe” dhe “Magedoni t& Madhe” t&
Vanc¢o Mihajllovi-t.

Gjaté kohés sé shkurtér té administrimit té tyre, gjermanét
eméruan Emil Pureber-in (i lindur né Novo Mesto), si shef té
Qarkut. Ndérkag, pér nevoja té furnizimit té gytetit me artikuj té
ndryshém, formuan Késhillin e qytetit, né pérbérje etnike té
pérzier: Jusuf Jahja (shqgiptar), Trifun Apostollov-i dhe Mijo
Serafimov-i (bullgaré) dhe Tomo Serafimovski (serb).® Pikérisht
né kété koh&, pra para vendosjes sé pushtetit italian, filloi
aktiviteti propagandues midis aktivistéve shqiptaré (Jusuf Jahja,
Shaip Kamberi, Xhafer Sulejmani...) dhe elementeve probullgare
(Trifun Apostollov, Mijo Serafimov, Mijo Neshov...) se kujt do t’i
takojé Tetova.

Qé mé 15 prill 1941, akoma pa kapitulluar Jugosllavia,
qarget probullgare né Tetové formuan “Komitetin nacional
bullgar”.* Komiteti kishte pér géllim té agjitonte te popullata
sllave pér t’u bashkéngjitur me Bullgariné. Mé& 9-10 maj, edhe
qarqget atdhetare shqiptare t€ Tetovés formuan “Komitetin
Shqiptar”.

% Ismet Jonuzi — Krosi, Ditari i Gajur Lumés, Tetové, 2012, f. 71-72.

10 Sgarim: Tomo Serafimovski né prag té shkatérrimit t& Mbretérisé sé
Jugosllavisé ka ushtruar postin e kryetarit t¢ Komunés né Tetové.

1 Bopo Mutposcku, BocrioctaByBameTo Ha HTalMjaHCKaTa BOCHA OKYNAIlMOHA
BJIACT ¥ KBUCIIMHIIIKA a0aHCKa IIUBUIIHA BiIacT, Maj 1941 no cenremBpu 1943 rog.
Teroso..., f.. 246.

Né kohén kur akoma kishte dilema se kujt do t’i takonte
qyteti i Tetovés, né gusht 1942, nénprefektura e Tetovés u vizitua
nga gjenerali i ushtrisé bullgare me seli né Shkup, Bojde.
Autoritetet italiane kishin marré masat paraprake, pér té evituar
ndonjé  konflikt té mundshém midis shqgiptaréve dhe
probullgaréve.*?

Pas okupimit italian té territoreve té Magedonisé
Peréndimore, sipas marréveshjes sé Vjenés, pushteti civil dhe
gjygésor vazhduan té funksionojné si né Mbretériné e
Jugosllavisé, duke pérdorur edhe mé tutje gjuhén serbokroate.®
Kjo administraté tani kryente detyrat té cilat i merrte nga komanda
ushtarake italiane. Situata ndryshoi né kohén kur administrata
kaloi né€ kompetencat e geverisé “kukull” t€ Tiranés.

Gjaté kohés sé pushtimit italian, shqgiptaréve té Tetovés me
rrethiné iu hapén mundésité pér té gézuar té drejtat mé elementare
kombétare, aplikimin e gjuhés dhe arsimimit né gjuhén amtare
shqgipe. Tetova hyri né sistemin arsimor t€ “Shqipérisé Italiane”.
Andaj, né€ Tetové, sikurse né gendrat tjera té territorit t€ “¢liruar”,
u hapén shkolla né gjuhén shqgipe dhe, krahas tyre, si nevojé
urgjente u ngritén edhe kurset pér shkrim-lexim. Mungesa e
mésuesve u zgjidh duke i sjellé, kryesisht nga Shqipéria. Sipas té
dhénave, del se né Tetové njé numér i madh i shqgiptaréve ishin té
interesuar pér té mésuar. Eshté pérmendur numri prej 700 vetésh
si frekuentues té kurseve té gjuhés shqipe. Ndérkag, né gjimnazin
e Tetovés, né vitet 1941-42, kané mésuar 65 nxénés.**

Pér sa i pérket ¢éshtjeve politiko-ushtarake, nga té dhénat e
dokumentuara del se né Tetové italianét mbanin rreth 3.000
ushtaré, 400 karabinieré dhe 400 pjesétaré té forcave Kkufitare.

12 Masar Kodra, Shqiptarét e Magedonisé gjaté Luftés sé Dyté Botérore (1939-
1944), Kumanové, 1996, f. 68.

3 Gligor Todorovski, Okupimi i Magedonisé Peréndimore (1941-1944), Shkup,
1986, f. 11.

¥ M. Kodra, Shqiptarét... f. 90.

Pra, nga numri i pérgjithshém prej 15.000 pjesétaré té forcave
ushtarake, né nivel té Prefekturés sé Dibrés, né Tetové ishin
vendosur 3.800 trupa.

Krahas forcave ushtarake té sipérpérmendura italianét, u
pérpogén edhe né Tetové, té formonin njésité e armatosura
fashiste té kémishézinjve. Por, ky projekt déshtoi térésisht, sepse
shqgiptarét nuk iu pérgjigjén thirrjes.

Deri né shkurt 1944, Magedonia Peréndimore ishte e
organizuar administrativisht né Prefekturén e Dibrés, e cila
pérfshinte nénprefekturat: Gostivarin, Tetovén,® Kércovén dhe
Strugén. Mé 21 shkurt 1944, nénprefektura e Tetovés u ngrit né
rang prefekture. Né pérbérje té saj hynin nénprefektura e
Gostivarit dhe e Kércovés.'® N& maj 1944, kryetar i komunés sé
Tetovés, né vend té Xhafer Sulejmanit, u bé Shaip Kamberi ndérsa
prefekt u emérua T. Boletini®'.

Zhvillimet politiko-ushtarake né Itali, pas invadimit té
Aleatéve né Sicili, ndikuan gé gjermanét t¢ mos kapen né befasi,
né cgastin e kapitullimit té aleatit té tyre. Pak dité para kapitullit té
Italisé, disa njési ushtarake gjermane u koncentruan né vijén e
demarkacionit, né linjén Shkup-Tetové, duke pritur urdhrin té
hyjné né Tetové. Sapo Italia kapitulloi, trupat ushtarake
gjermane hyné né Tetové dhe qytetet tjera shqiptare, me ¢’rast
pushteti italian u zévendésua me até gjerman.

Né nivelin gendror té shtetit shqiptar, gjithashtu u béné
ndryshime. Me ndihmén e gjermanéve, mé 16 tetor, 1943 u
organizua “Kuvendit Popullor i Shqipéris€”, 1 cili, mé 4 néntor
1943, formoi geveriné e Rexhep Mitrovicés.

1> sqarim: Nénprefektura e Tetovés pérfshinte disa gendra komunale, si: Pallgisht,
Neproshten, Shipkovicé, Stenge, Senekos, Zheling, Brvenicé dhe qyteti i Tetovés.
16 BOpO, MI/ITPOBCKI/I, Hexou acriektn Ha TreépMaHCKaTa MOJIMTHKA Ha Bankanot u
HEj3UHHOT 0/ipa3 3a 3axymyBamke Ha HOB Bo 3ananna Makenonuja 1943 rog,.,
Ckorje, 1975.

7 Tafil Boletini, Kujtime, Tirang, 2011, f. 464-473.

'8 360punk Ha HOP. Tem. VII, K. 2, f. 138-139.

Sipas historianit Masar Kodra, pas kapitullimit té Italisé, né
njé pjesé té Maqgedonisé u formua zona e lirg, té cilén e drejtonin
forcat partizane shgiptaro-magedonase. Kérgova dhe Dibra ishin
qytete té lira. Kércova gjendej né duart e partizanéve magedonas
dhe shqiptaré, ndérsa Dibra drejtohej nga forcat partizane té Haxhi
Lleshit. Né qofté se pohimi rreth “territorit t& liré”, t€ cilin e
drejtojné forcat partizane shqiptaro-magedonase éshté i sakté,
atéheré duhet theksuar se Lévizja Antifashiste ishte né epérsi
pérballé forcave nacionaliste shqiptare.

Duke e konsideruar pushtuesin italiano-gjerman si “té
kegen mé t€ vogél” né krahasim me sundimin serbo-jugosllav,
rrethet nacionaliste shqgiptare, pas kapitullimit t& Italisé,
organizuan njé Kuvend né Prizren, né té cilin u krijua njé
organizaté politike, qé do té pérpigej té mbronte trojet etnike nga
ripushtimi jugosllav.®® Kuvendi i zhvilloi punimet nga 16-20
shtator 1943 dhe njihet né histori si Lidhja e Dyté e Prizrenit.
Kuvendi zgjodhi Komitetin Qendror, (7 veté), me kryetar Rexhep
Mitrovicén. Né Kuvendin e Dyté té Lidhjes, mbajtur midis 17-21
janar 1944, né krye té KQ té Lidhjes u zgjodh Bedri Pejani.?

Bazuar né géllimet e Lidhjes sé Dyté té Prizrenit, Komiteti
Qendror 1 saj formoi Komitetet e Lidhjes népér qytetet e
“lirueme”. Njé Komitet i tillé u formua edhe né Tetové, té cilin e
udhéhiqte Selim Sheholli.*

Sikurse né Tetové, edhe né Gostivar, me angazhimin e
gjermanéve u formua “Komiteti i Lidhjes s€¢ Dyté” né krye me
Xhemé Hasin, té cilit iu dha grada major dhe iu sigurua e drejta té
formojé njésitin vullnetar t& armatosur.?> Né kété linjé ishte edhe
Mefail Shehu — Zajazi, nga Kércova. Pra, né qofté se njésité e

9 Historia e popullit shgiptar , véll.IV, botim i Akademisé sé Shkencave té
Shqipérisé, Instituti i Historisé, Tirané, Toena: 2008, f. 139.

2 po aty, f. 139.

2L AM, Fondi, Prokuroria publike, Tetové, Kutia 3, Dok. 426.

22 Arkivi historiko-ushtarak né Beograd, Kutia 1.

armatosura vullnetare t&¢ Xhemé Hasés dhe Mefail Zajazit kané
gené nén drejtimin e Komitetit Qendror té Lidhjes sé Dyté té
Prizrenit, atéheré del se Balli Kombétar si organizaté politike apo
ushtarake né Magedoni nuk ka ekzistuar.

Né¢ fillim t€ vitit 1944, “Lidhja e Dyté e Prizrenit” e
pérshpejtoi projektin e saj pér mbrojtjen e “kufijve etniké”, duke
formuar edhe Komitetin Nacional té Rinisé. Komiteti i Rinisé
kishte pér detyré té mobilizonte té rinjté e moshés 15-20 vje¢. Nén
pérkujdesjen e Xhemés Hasés u pérgatitén listat e rekrutéve nga
nénprefektura e Gostivarit.®

Né pérpjekjet e tyre pér té rekrutuar sa mé shumé shqiptaré
pér njésité e armatosura, qé do t’i shfryt€zonin pér qéllimet e tyre,
gjermanét u pérpogén t€ formonin divizionin “Skénderbeg”. Por,
pérpjekja e gjermanéve pothuajse déshtoi térésisht. Né té vérteté,
rekrutét qé& u mobilizuan, arritén deri né Pogradec, prej nga u
kthyen né Tetové dhe u carmatosén nga veté gjermanét.

Pér rendin publik né Tetové pérkujdesej xhandarméria
shqiptare, e cila sipas té dhénave dokumentare, thuhet se nuk i
ndiqte ithtarét e Luftés Antifashiste, pasi komanda e saj mbante
lidhje sekrete me organizatén komuniste té Tetovés. Kjo
xhandarméri shqiptare nuk i lejoi edhe Xhemé Hasén té
mobilizonte njeréz nga Tetova pér njésitet e tij.*

Né Tetové ka vepruar edhe organizata komuniste, e cila
fillimisht vepronte pérmes “celulave partiake”, (si Komitet partiak
dhe SKQJ), né té cilén ka pasur té angazhuar edhe shqiptaré, ku
éshté dalluar Gani Selmani dhe Abdurrahman Tresi. Pérmes
komunistéve shqiptaré éshté propaganduar Lufta Antifashiste tek
masat shqiptare. Né ndihmé organizatés komuniste té Tetovés do
té vinin edhe shqiptaré tjeré komunisté, té cilét kishin gené anétaré
té PKJ gé nga viti 1939 - 40, si: Shaip Mustafa, Abdulla Presheva,

2 po aty, i njéjti dokument.
24 AM, Fondi Komiteti i Paré Qarkor i PK t& Magedonisé, Letér e Todor Cipovski-
Merxhan, dérguar njé shoku, 5. X. 1943.

Jahja Osmani. Komunistét shqiptaré e shtruan c¢éshtjen e
funksionimit té organizatés sé Tetovés né kuadér té PKSH, por
nga instruksionet gé mori Shaip Mustafa né Tirang, komunistét
tetovaré u lané té vepronin né kuadér té PKJ.

Mé duhet té them se, pér komunistét shqiptaré té Tetovés
Ky ishte zhgénjimi i paré, ndérkaq veprimtaria tek masat shqiptare
né mbéshtetje té Luftés Antifashiste, né kéto rrethana u
véshtirésua.

Komunistét, né shumé sfera té veprimtarisé sé tyre
vepronin sipas metodologjisé sé ngjashme. Késhtu, organet e para
té pushtetit ishin Késhillat NC, gé né fakt ishin bérthamat e para té
pushtetit komunist. Kur éshté fjala pér Tetovén me rrethingé, nga
njé raport dérguar Komitetit té paré qarkor t¢ PKM-sg, né fund té
vitit 1943, njihemi me faktin se né Tetové vepronin dy Késhilla
NG, ai shqiptar dhe ai magedonas. Né Raport, thuhet se: “Kéto
Késhilla nuk jané té bashkuar, sepse nuk ka mundési té
bashkohen. Mirépo, bashképunimi ekziston dhe udhéhegja e
partisé éshté e siguruar né té dy Késhillat. Té dy Késhillat jané
shumé aktivé né demaskimin e propagandés armiqgésore dhe né
mbledhjen e ndihmave”.? Kété fakt e vérteton edhe V. Burzevski,
I cili pasi thekson angazhimin e shqiptaréve né organizatén
komuniste té Tetovés, pérfshiré kétu edhe grupet edukative dhe
organizatén e rinisé (SKOJ) e cila kishte 20 shqiptaré.?

Edhe historiani magedonas, Novica Veljanovski, thoté se:
“pér shkak té propagandés sé fugishme té okupatorit italian, rreth
iluzionit se populli shqiptar éshté cliruar, mé 1942 organizatat
partiake (komuniste) kété ¢éshtje filluan ta zgjidhin, duke formuar
celula t& posagme shqiptare. Eshté sugjeruar &, pérmes aktivitetit
partiak shqiptarét do té fitojné garancé pér zgjidhjen e drejté té

2 AM, Fondi, Prvi oblasni komitet. Kutia-10, nr. 436. Raport i Vanco Burzevskit,
dérguar Komitetit té Paré garkor t¢ PKM, 30. XI. 1943.

% AM, Fondi Prvi oblasni komitet, Kutia — 10, nr. 436. Letér e V. Burzevskit
dérguar komitetit mé 30. XI. 1943.

céshtjes nacionale pérmes luftés sé pérbashkét me popullin
magedonas né Maqgedoni né kuadér té bashkésisé sé re
jugosllave”.?’

Jehoné té vecanté, me impakt né rritjen e pjesémarrjes né
njésité e armatosura né Lévizjen Antifashiste té shqiptaréve té
Tetovés, do té kishte sulmi i forcave partizane t¢ UNCSH, né
Dibér, né fillim té Gushtit 1944. Pér shqiptarét e Tetovés dhe
rrethit té saj, depértimi i njésive antifashiste shqiptare né terrenin e
ish-Jugosllavisé e lehtésoi aktivitetin e komunistéve shqiptare dhe,
si epilog, pérshpejtoi formimin dhe masivizimin e njésive té
armatosura antifashiste, qofté etnikisht té pérziera, apo vetém
shgiptare. Né frymén e masivizimit t€ Luftés Antifashiste u
formuan Aradha partizane shqiptare té Kércovés dhe Dibrés. Kéto
dy aradha partizane shqiptare, pas clirimit té Dibrés mé 4 shtator
1944, u nisén pér né¢ Karaorman, me ¢’rast, gjat€ rrugés u rrit
numri i shqiptaréve gé i bashkéngjiteshin Luftés Antifashiste. Mé
10 shtator 1944, nga kéto Aradha shqiptare u formua Brigada e
Katér Shqiptare, e cila fillimisht numéronte rreth 450 luftétaré.”®

Deri kah fundi i vitit 1944, Brigada IV Shqiptare operoi né
Rrafshin e Pollogut, pra né Tetové dhe Gostivar dhe né fshatrat
pérreth. Né kété kohé, Brigada IV Shqiptare ushtroi ndikimin e saj
edhe né rastin e pérfolur t& “Monopolit” té Tetovés.?”® Prania e
Brigadés IV Shqiptare dhe intervenimi i kreréve té saj, Nexhat
Agolli, Xhafer Kodra dhe Qemal Agolli, ndikoi gé shqiptarét e
arrestuar dhe t& mbyllur né Monopol té lirohen.® Personalisht,
nuk dyshoj né tradhtiné politike té komunistéve jugosllavé

%7 Teroo u TetoBcko... HoBrua BesbaHOBCKHL. . ctp. 206.

% AM, Fondi Divizioni i 42, Kutia 54a, nr. 6831. Historiku i Brigadés IV
Shgiptare. (Mé& 7 janar 1945, Brigada IV Shqiptare u rrit né 5.000 luftétaré —
riemértohet né Brigada VIl Sulmuese, né té cilén numri i luftétaréve u caktua né
2.500, ndérsa pjesa tjetér shpérndahet né brigada tjera).

9 N& Monopolin e duhanit, né Tetové jané izoluar njé numér i madh shqiptarésh,
té cilét “akuzoheshin” si “bashképunétoré” t&€ armikut.

% M. Kodra, Magedonia..., f. 234-235.

kundrejt shqgiptaréve dhe marrjen e masave té ashpra qé pushteti
komunist mori pér té disiplinuar shqiptarét né Tetové (Magedoni),
por njékohésisht shtroj pyetjen: si do té zhvilloheshin proceset né
rrafshin politik dhe ushtarak, né gofté se do té kishte 10 brigada
shqgiptare (divizione apo korparmata), ashtu si¢ ditén té tjerét té
gjinden né rrethanat pérfundimtare té luftés?

Mé 10 shtator 1944, gjermanét u larguan nga Tetova.
Periudha prej rreth dy muaj e gjysmé (nga 10 shtatori 1944), deri
né vendosjen e pushtetit komunist, karakterizohet nga pérpjekjet e
forcave nacionaliste pér t&€ mbrojtur “territoret e lirueme” dhe té
forcave komuniste shqiptaro-magedonase, té cilat pérpigeshin té
vendosin pushtetin e tyre. Disa historiané komunisté magedonas
kété periudhé historike e pérshkruajné si njé periudhé anarkie: me
terror, vrasje, plackitje, dhunime..., natyrisht pa pérmendur fakte
konkrete.

Rreth clirimit té Tetovés, né Historiné e popullit shqiptar,
véll. IV, thuhet: “Né& mesin e néntorit 1944, popullsia e Tetovés, e
mbéshtetur nga forcat e Brigadés IV Shqgiptare, u ngrit né
kryengritje, carmatosi policiné dhe mé 16 néntor vendosi pushtetin
nacionalclirimtar. Mé pas Shtabi Kryesor i UNC té Magedonisé
urdhéroi Brigadén e IV Shqgiptare té largohej nga Tetova pér né
Shkup”.%

Ndérsa, historiografia komuniste magedonase, ka thurur
legjenda, gé nuk i pérgjigjen realitetit. Mund té pérmendet
historiani, Boro Caushev-i, i cili né punimin e tij, “Clirimi i
Tetovés”, pa kurrfaré reference, midis tjerash, shkruan: “Mé 18
néntor, brigadat e divizionit 50 dhe tre brigada té divizionit 42 e
patén rrethuar térésisht Tetovén. Né natén e dités sé njéjté, brigada
14 depértoi né fshatrat Miletiné dhe Cellopek; brigada 19 depértoi
né linjén Bérvenicé-Leshnicé; brigada 13 arrin né rajonin e
Cellopekut; Nga ana e djathté e divizionit 50, tre brigada
depértuan né linjén e f. Shemshové... Nga kéta pozicione, né

3! Historia e popullit shqiptar ..., véll. 1V, f. 147-148.

méngjesin e 19 néntorit 1944, UNC e Magedonisé hyri né Tetové,
né té cilén nuk pati kurrfaré rezistence”.*

Mé tutje, thuhet: “Nga aspekti ushtarak é&shté pér tu
theksuar se té gjitha brigadat nuk hyné né Tetové, né pérbérje té
ploté, pér shkak té sulmeve té mundshme nga ballistét (di¢ e
imagjinueshme), brigadat pérpigeshin té kontrollojné njé hapésiré
té gjeré né rrethin e Tetovés. Késhtu pas clirimit té Cellopekut dhe
Miletinés, brigada 14 éshté stacionuar né kéto fshatra. Brigada 13
I rrethoi fshatrat: Pallgisht, Kamjan, Sedlarcé e Epérme dhe Pirok.
(Autori ka harruar edhe Bogovinén, Z.R.). Né fakt, kéto ishin
castet historike, kur kéto brigada gé kané hyré né fshatrat
shqiptare kané ushtruar dhuné, duke pushkatuar shqiptaré pér té
cilét éshté “dyshuar”.®

I njéjti autor, pérmend edhe pér “gendrén tubuese”, si¢ e
quan ai izolimin e shumé shqiptaréve né Monopolin e duhanit né
Tetové, né té cilin sipas tij u vendosén “ballistét” e kapur apo té
dorézuar, rreth 800-1.000 njeréz.*

Mbéshtetur né principet universale té Lévizjes Komuniste,
“internacionalizmin” e Luftés Antifashiste, dukej qart€ se fati i
shqiptaréve té Tetovés me rrethiné ishte i lidhur me PKJ-PKM.
Kjo céshtje substanciale éshté kuptuar me vonesé tek shqiptarét.
Andaj dhe té gjitha proceset jané kapur me vonesé, si né formén e
organizimit politik, ashtu edhe até ushtarak. Nga ky kéndvéshtrim,
shqiptarét e Tetovés ndodheshin né margjina té zhvillimit té
procesit. Kété fakt mund ta vérejmé, nga procesverbalet e Késhillit
iniciativé pér thirrjen e Kuvendit té Paré t¢ ASNOM-it, té datés 30
prill 1944, nén drejtimin e Metodi Andonov — Cento-s, né té cilin
nuk merrte pjesé asnjé shqiptar.®

%2 TeroBo u TeTOBCKO, Bbopo Yaymes, “OcnobonyBame Ha Teroso”, ctp. 107.

% po aty.

3% Me nocionin “ballisté” né territorin e Maqedonisé identifikoheshin t& gjitha
forcat antikomuniste shqiptare.

% 36opuuk Ha Jlokymentn Ha ACHOM 1944-1964, Ckonje, 1964, ctp. 112-113.

Nga dokumentet e Luftés Antifashiste, mund té vérejmé se,
me rastin e pérpilimit té listés sé delegatéve pér né Kuvendin e
ASNOM-it, organet e Lévizjes Komuniste, kur éshté fjala pér
Tetovén, nuk e kané pérfillur fare pérbérjen etnike té saj. Tetova
me rrethin e saj, né Kuvendin e ASNOM-it éshté pérfagésuar nga
dy magedonas: Todor Pecov - Cipovski (punétor) dhe Jordan
Bllazhevski (inxhinier agr.).*® Ky do té ishte zhgénjimi i radhés
pér komunistét tetovaré.

Krerét komunisté sllavé (serbé maqgedoné etj.) nuk e
pérfillén realitetin etnik as né pérbérjen e Presidiumit t¢ ASNOM-
it, i cili nga 17 anétaré, kishte vetém njé shqiptar, Qemal Agollin.

Zhgénjimi i fundit pér komunistét tetovaré dhe shqiptaré né
pérgjithési, do t& ishte “tradhtia” e idealeve t€ tyre, kur vérejtén se
né nenin 1 té vendimeve t¢ ASNOM-it, thuhej: “Né shtetin
magedonas gjuhé zyrtare éshté gjuha magedonase”.*’

Themelimi i shtetit té ri - Republikés Popullore té
Magedonisé, si¢ do té pérkufizohet mé voné, né kuadér té
Jugosllavisé Federative, ishte njé devijim flagrant nga parimet e
proklamuara té Luftés Antifashiste né Magedoni.

PERFUNDIM

Lufta e Dyté Botérore dhe shpartallimi i Jugosllavisé né
vitin 1941, shqiptarét jashté Shqipérisé dhe né vecanti shqiptarét e
Magedonisé, i vuri né pozité tejet specifike. Njé pjesé e tyre, né
pérbérje té Italisé dhe njé pjesé tjetér, né pérbérje té€ Bullgarisé.
Pushtuesit e rinj u pérkujdesén té pérhapnin propagandén pér
“clirimin” e popullit shqiptar, apo té popullit maqedonas.

Shgiptarét e Tetovés me rrething, gjaté Luftés sé Dyté
Botérore, edhe pse né rrethana shumé té ndérlikuara, pra né
rrethana té propagandés sé fugishme té pushtuesit italian dhe mé

% po aty, f. 251-252.
¥ po aty. f. 241.

pas edhe atij gjerman, arritén té ruajné njéfaré kohezioni té
brendshém ndéretnik. Me pérjashtime té rasteve shumé té rralla,
shqiptarét e Tetovés dhe rrethit té saj, né kohén e pushtimit italian
dhe gjerman nuk rané pre e propagandés pushtuese pér té démtuar
popullatén sllave.

Ndérkaq, forcat nacionaliste shqgiptare, té cilat
historiografia maqedonase i emérton me njé¢ emér “ballisté”,
fatkegésisht ishin rreshtuar né alternativén e Fugive té Boshtit
(pro-fashist). Megjithése, nuk mund té dyshohet né atdhetarizmin
e tyre, fati i tyre ishte vulosur pér déshtim, sepse téré politika e
Fuqgive té Boshtit, déshtoi.






